
Concello de Outeiro de Rei

ACTA

Expediente núm. Órgano colexiado

PLN/2026/2 O Pleno

DATOS DE DESENVOLVEMENTO DA SESIÓN

Tipo Convocatoria:

Ordinaria

Data:

30 de abril de 2026

Duración:

Desde las 12:19 hasta las 13:50

Lugar:

Casa Consistorial

Presidida por:

JOSÉ PARDO LOMBAO

Secretario:

Cristina Castro Fuentes

ASISTENCIA Á SESIÓN

Núm. de identificación Nome e Apelidos Asiste

33329791P Elvira Lombao Vila SÍ

33331257W FERMÍN LÓPEZ GONZÁLEZ SÍ

33817919F JOSÉ PARDO LOMBAO SÍ

33834799M Jesús Fernández García SÍ

34222169D José Yebra Amorín SÍ

33323696P
LUIS  ALFONSO  TRIGO 

FERNÁNDEZ
SÍ

47373684D MIGUEL VIEITO VILLAR SÍ

36071720S Maria del Carmen Acacio Lopez SÍ

Concello de Outeiro de Rei

33321284B María Begoña Seco Varela SÍ

33329706S María José Martínez Vigo SÍ

34279261S Noelia Pardeiro Fompedriña SÍ

33327776V Pilar Méndez Lombao SÍ

33544829L Tania Díaz Seijas SÍ

Unha vez  verificada  polo  secretario  a  válida  constitución  do órgano,  o  presidente  abre  a 

sesión, polo que se procede á deliberación sobre os asuntos incluídos na orde do día.

A) PARTE RESOLUTIVA

Aprobación da acta da sesión anterior

Favorable Tipo de votación: Unanimidade/Asentimento

Resolución:

Os membros da Corporación aproban a acta da sesión anterior celebrada o día 26 de febreiro 

de 2026 por unanimidade dos presentes nese acto.

Expediente 555/2026. Bonificación ou Exención Tributaria

Favorable
Tipo de votación: Ordinaria

A favor: 10, En contra: 0, Abstencións: 3, Ausentes: 0

Resolución:

Entra o concelleiro José Yebra Amorín á sesión.

Xa completa a asistencia do 13 concelleiros e concelleiras, dase conta da PROPOSTA DE 

ALCALDÍA AO PLENO DA CORPORACIÓN DE DECLARACIÓN DE ACTIVIDADE 

DE   ESPECIAL  INTERESE  OU  UTILIDADE  MUNICIPAL  NO  CONCELLO  DE 

OUTEIRO DE REI, AOS EFECTOS DA BONIFICACIÓN POTESTATIVA NA CUOTA 

DO ICIO ( xa ditaminado en sesión de CAP de 27 de abril de 2026)

“EXPEDIENTE Nº: 555/2026

INTERESADO/a: Carmen Figueiras Lorenzo

DOMICILIO: Lugar de Candai de Arriba, pertencente á parroquia de Candai, na parcela de 

referencia catastral polígono 35, parcela 67

ANTECEDENTES

Primeiro.—  Con  data  15  de  abril  de  2026  a  interesada,  solicita  a  aplicación  dunha 

Concello de Outeiro de Rei

bonificación potestativa na cota íntegra do Imposto sobre Construccións Instalacións e Obras 

respecto do in-moble identificado en expediente 1252/2023 Rehabilitación de edificación para 

vivienda e despacho profesional.

Segundo.—  A  solicitude  fundaméntase  en  que  a  actividade  desenvolvida  no  devandito 

inmoble foi declarada de especial interese ou utilidade municipal, en atención a circunstancias 

[sociais  /  culturais  /  histórico-artísticas  /  de  fomento  do  emprego  /  outras],  conforme  ao 

previsto na normativa vixente.

Terceiro.— Consta expresamente publicado no BOP de Lugo de 11 de abril de 2026 o 

seguinte:

Establécese  unha bonificación  de ata  o  95 por  ciento  da cota  íntegra do imposto para as 

construcción,  instalacións  ou obras que sexan declaradas  de especial  interese ou utilidade 

municipal  por  concorrer  circunstancias  de  fomento  do  emprego,  que  xustifiquen  tal 

declaración.

Esta medida será de aplicación únicamente a aqueles supostos de implantación dunha nova 

actividade  económica  ou  empresarial,  así  como  aqueles  outros  que  consistan  nunha 

ampliación das instalacións, sempre e cando implique creación de emprego.

Corresponderá dita declaración ao Pleno da Corporación e acordaráse, previa solicitude do 

suxeito pasivo, polo voto favorable da maioría simple dos seus membros.

En relación coa bonificación citada, establécense os seguintes tramos:

- 95 por 100 pola creación de máis de 20 postos de traballo.

- 75 por 100 pola creación de entre 11 e 20 postos de traballo.

- 50 por 100 pola creación de ata 10 postos de traballo

Esta bonificación terá unha vixencia de catro exercizos naturais a contar dende a súa entrada 

en vigor.  Transcurridos  éstos  decaerán  na súa vixencia  salvo acordo expreso  de prórroga 

adoptado polo Pleno da Corporación.

FUNDAMENTOS XURÍDICOS

Primeiro.— De conformidade co disposto no artigo 74 do Texto Refundido da Lei Reguladora 

das Facendas Locais, aprobado por Real Decreto Lexislativo 2/2004, os concellos poderán 

establecer bonificacións potestativas no ICIO para aqueles inmobles nos que se desenvolvan 

actividades económicas declaradas de especial interese ou utilidade municipal. C

Concello de Outeiro de Rei

Segundo.— A Ordenanza Fiscal do ICIO deste Concello de Outeiro de Rei regula no seu 

artigo 3 bis o  requisitos, procedemento e porcentaxe de bonificación aplicable.

Terceiro.— A declaración de especial interese ou utilidade municipal corresponde ao Pleno da 

Corporación  (ou  ao  órgano  competente),  previa  solicitude  do  suxeito  pasivo  e  co  voto 

favorable da maioría esixida legalmente.

POLO ANTERIOR PROPOÑO AO PLENO (PREVIO DITAME FAVORABLE DA 

COMISIÓN DE ASUNTOS DO PLENO)

Primeiro.— Declarar a actividade solicitada (despacho profesional) como de especial interés 

ou utilidade municipal por suponer a implantación dunha nova actividade empresarial neste 

Concello  de  Outeiro  de  Rei  e  así,  autorizar  a  bonificación  potestativa  no  Imposto  sobre 

Construccións,  Instalacións  e  Obras a favor  de Dª Carmen Figueras Lorenzo,  respecto do 

inmoble con referencia catastral polígono 35, parcela 67.

Segundo.— Establecer  a  porcentaxe  de bonificación  no 50% da cota  íntegra  do imposto, 

conforme ao previsto na ordenanza fiscal vixente, segundo a superficie destinada a despacho 

profesional que en todo caso será obxecto de cálculo exacto na liquidación do ICIO.

Terceiro.— Notificar a presente resolución ao interesado, con indicación dos recursos que 

pro-cedan.

En Outeiro de Rei, na data indicada na sinatura electrónica”.

O concelleiro nacionalista Miguel Vieito di que o seu grupo vaise abster porque a interesa xa 

exerce  a  súa actividade  en  Lugo e aslí  está  empadroada.  O Sr.  alcalde  contéstalle  que  a 

bonificación  é  para  empresas  que  se  instalan  por  primeira  vez  en  Outeiro  de  Rei.

Sométese a votación a proposta, previamente ditaminada pola Comisión informativa e resulta 

aprobada pot 10 votos a favor ( 9 do PP e 1 do PSOE) e 3 abstencións

Expediente 753/2025. Disposicións Normativas (Aprobación, Modificación ou 

Derrogación)

Favorable
Tipo de votación: Ordinaria

A favor: 10, En contra: 3, Abstencións: 0, Ausentes: 0

Resolución:

Explica o Sr. Alcalde os cambios que xustifican a aprobación da nova Ordenanza reguladora 

do viveiro empresarial debida a nova redacción de diferentes artigos da mesma. Se copia a 

proposta:

Concello de Outeiro de Rei

”PROPOSTA DE ALCALDÍA AO PLENO DA CORPORACIÓN (xa ditaminada en 

sesión de CAP de 27 de abril de 2026)

A Lei 7/1985 Reguladora de Bases de Réxime Local  e a Lei  5/1997, do 22 de xullo,  de 

Réxime Local, facultan aos Concellos para a xestión dos seus intereses e no ámbito das súas 

competencias,  promover  toda  clase  de  actividades  e  prestar  cantos  servizos  públicos 

contribúan a satisfacer as necesidades e aspiracións da comunidade veciñal. Por outra banda, 

o artigo 80.2, no apartados  p) amplía o exercicio de competencias municipais nos termos da 

lexislación do Estado e da Comunidade Autónoma en materia de participación na formación 

de activos desempregados declarando, así mesmo, no seu artigo 86.f) a potestade municipal 

para o exercicio de actividades complementarias das propias doutras administracións públicas 

en materia de ocupación e loita contra o desemprego.

No exercicio destas competencias, o Concello de Outeiro de Rei considerou de interese social 

a  creación  no  ano  2017  dun  viveiro  industrial  co  obxectivo  de  atraer  novas  empresas, 

fomentar  o  emprendemento  local  e  dinamizar  o  tecido  empresarial  do  municipio.  Este 

proxecto materializouse mediante a habilitación de naves no polígono industrial e a prestación 

de servizos de asesoramento e formación ás persoas emprendedoras interesadas.

En  concreto,  o  viveiro  creouse  ao  amparo  das  bases  de  subvencións  autonómicas 

(procedemento  IN541A),  que  definen  o  viveiro  industrial  como  un  espazo  físico  para  o 

nacemento  e  consolidación  de  empresas  industriais,  con  servizos  de  asesoramento  e 

ocupación limitada no tempo. Deste xeito, esta nova infraestrutura municipal pasaba a formar 

parte da Rede de Viveiros Industriais de Galicia e baixo dito marco acolleu desde a súa posta 

en funcionamento varios proxectos de nova creación e de carácter industrial, que contribuíron 

á creación de emprego e á diversificación económica do municipio.

O Concello, como titular das instalacións, estaba obrigado a manter ditos servizos durante a 

vixencia  dos  compromisos  inherentes  á  subvención  acadada.  Sen  embargo,  pasado  dito 

período,  o  Concello  de Outeiro  de Rei  considerou de interese  adaptar  tanto  o modelo de 

viveiro  como a  normativa  que  o regula  á  evolución  do tecido  empresarial,  á  experiencia 

acumulada na xestión do viveiro e ás novas demandas dos emprendedores, abrindo a porta a 

un modelo de viveiro empresarial máis flexible e orientado á realidade socioeconómica actual 

de Outeiro de Rei.

Deste xeito,  as instalacións pasan a operar como Viveiro de Empresas configurándose así 

como unha iniciativa chave que contribuirá a que o Concello poida cumprir  co obxectivo 

xeral de apoio e fomento do desenvolvemento económico local, facilitando a superación da 

Concello de Outeiro de Rei

etapa de risco inicial de empresas de nova ou recente creación e a súa integración no contexto  

económico local.

En atención a todo iso, e no exercicio das potestades regulamentarias, de autoorganización e 

de programación conferidas polo artigo 4.a) da Lei 7/1985 e 6 da Lei 5/97, anteriormente 

referidas, o Pleno deste Concello de Outeiro de Rei aprobou   Ordenanza Reguladora do 

Viveiro de Empresas do Concello de Outeiro de Rei. Dita ordenanza entrou en vigor o día 

8 de novembro de 2025 logo da súa publicación do texto definitivo   no Boletín Oficial da 

Provincial de Lugo.

Transcorridos xa 5 meses dende a súa entrada en vigor observamos que pode ser mellorada 

nalgúns aspectos. Por este motivo elaborouse unha redacción alternativa nalgúns artigos da 

mesma e mesmo no modelo de Anexo que se acompaña.

Este feito fai imprescindible que se someta a aprobación inicial a nova ordenanza para unha 

mellor comprensión. Polo anterior PROPOÑO AO PLENO DO CONCELLO DE OUTEIRO 

DE REI (previo ditame favorable da Comisión Informativa de Asuntos do Pleno) e conforme 

o disposto no artigo 49 da LBRL:

1º.-  Aprobar  inicialmente  A  NOVA  ORDENANZA  REGULADORA  DO  VIVEIRO  DE 

EMPRESAS DO CONCELLO DE OUTEIRO DE REI. Redáctase de forma íntegra para unha 

mellor  comprensión  polo  que  sométese  a  aprobación  inicial  texto  da  nova  Ordenanza 

redactada como segue coa novedades sinaladas en cor vermello.

2º.-  A aprobación inicial  da  NOVA ORDENANZA REGULADORA DO VIVEIRO DE 

EMPRESAS DO CONCELLO DE OUTEIRO DE REI,   será publicada no BOP de Lugo por 

30 días hábiles.

3º.-  De  non  haber  alegacións,  elevarase  a  definitivo  o  acordo  ata  entón  provisional.  De 

habelas, someterase a Pleno a sua aprobación definitiva. Aprobado definitivamente este novo 

texto, A Ordenanza en vigor dende o día 8 de novembro de 2025 entenderase derrogado.

En Outeiro de Rei, na data indicada na sinatura electrónica”

O concelleiro nacionalista Miguel Vieito informe de que o seu grupo presenta unha enmendas 

ó novo texto. Cópianse as enmendas que o concelleiro nacionalista pasa a defender:

1.- Emenda/proposta de alteración do procedemento de aprobación da Ordenanza.

Na súa redacción actual o art. 8 da norma recolle o seguinte: “Abonar, conforme ao 

establecido na Ordenanza reguladora do prezo público polo uso dos espazos e servizos do 

Concello de Outeiro de Rei

Viveiro Empresarial do Concello de Outeiro de Rei (...)”. Agás errro ou omisión deste Grupo 

Municipal, tal Ordenanza de prezos non existe. Parece oportuno que as dúas Ordenanzas 

sexan tramitadas ao tempo, para maior claridade xurídica: de aprobarse esta con 

anterioridade, entraría en vigor sen contar o Concello cunha Ordenanza de prezos, o que 

impediría ás empresas coñecer as condicións específicas para o pagamento de auga, 

evacuación de augas residuais, recollida de lixo... e tamén as condicións de prezo 

subvencionado do propio espazo. 

Dito doutra maneira: pedímoslles ás empresas que candidaten a un proceso para a 

adxudicación dun espazo sen saber como e canto terán que pagar por el.

2.- Emenda de engádega 

Ínstase a creación dun apartado adicional no artigo 4, referido aos servizos prestados no 

Viveiro: 

Redacción proposta en enmenda: 

“Os servizos que se prestarán no Viveiro de Empresas serán:

• (...)

• Asesoramento e acompañamento empresarial, así como realización e promoción de 

actividades formativas, tanto para as empresas seleccionadas para participaren do Viveiro 

como para calquera outra da Localidade, en 1 de 6 materias de especial relevancia para o 

tecido empresarial local” 

Xustificación: a emenda proposta procura xerar un Viveiro vivo, proactivo e que achegue 

valor ás empresas situadas nel, proporcionándolles apoio, sobre todo nas etapas iniciais dos 

seus proxectos; e tamén formación en áreas de nova aparición (por exemplo, e no recente, 

protección de datos de carácter persoal, facturación electrónica, novidades a efecto de 

impostos e subvencións públicas...).

3.- Emenda de engádega Ínstase a creación dun apartado segundo no artigo 7, referido ás  

persoas  beneficiarias,  no  sentido  seguinte:  Redacción  proposta  en  enmenda:  

“2.- Reservarase un espazo en ningún caso inferior ao 20%, entre os dispoñíbeis no Viveiro,  

para a súa reserva preferente para proxectos  que sexan promovidos por mozas e mozos  

menores  de  35  anos,  iniciativas  de  emprendedurismo iniciadas  por  mulleres  ou  persoas  

desempregadas  de  longa  duración  ou  iniciativas  empresariais  pertencentes  á  economía  

social”

Xustificación:  a  emenda  proposta  procura  fomentar  a  igualdade  de  oportunidades  entre  

mulleres e homes, ao tempo que promove o emprendedurismo xuvenil e de colectivos en risco  

de exclusión social, de xeito alineado coa normativa sectorial na materia (Lei 15/2022, do 12  

Concello de Outeiro de Rei

de xullo, integral para a igualdade de trato e a non discriminación; ou a Lei 7/2023, de 30 de  

novembro, para a igualdade efectiva de mulleres e homes de Galicia, entre outras).

4.- Emenda de engádega

Ínstase a creación dun apartado adicional no artigo 10, referido ao punto de información do 

Concello de Outeiro de Rei. 

Redacción proposta en enmenda: 

“O Concello de Outeiro de Rei promoverá a posta en marcha dun portal web específico 

dedicado á actividade empresarial no Municipio, e que centralizará a documentación de 

interese que garde relación co Viveiro, así como listado de empresas da Localidade, recursos  

adicionais para persoas emprendedoras, axudas públicas na materia e calquera outra 

información de interese.” 

Xustificación: recoméndase formalizar o “Punto de Información” a través de medios 

electrónicos, sendo os máis consultados e que ofrecen maior axilidade e inmediatez para a 

resolución de dúbidas. Así mesmo, un portal específico pode servir de plataforma e recurso 

de dinamización e atracción de actividade.

5.- Emenda de modificación.

Proponse modificación do art. 20 da Ordenanza, no sentido de ampliar o periodo de uso 

inicial gratuíto do espazo. Redacción do proxecto : 

1.- “O prazo máximo de estancia das empresas será de catro anos a prezos bonificados, 

sendo o primeiro ano para a constitución e inicio da actividade, exento de pago, e o segundo,  

terceiro e cuarto ano para a consolidación do negocio, ao custe sinalado na Ordenanza 

reguladora do prezo público polo uso de espazos no Viveiro de Empresas do Concello de 

Outeiro de Rei” .

Redacción proposta en enmenda:

1.- “O prazo máximo de estancia das empresas será de catro anos a prezos bonificados, 

sendo o primeiro e segundo anos para a constitución e inicio da actividade, exentos de pago, 

e o terceiro, e cuarto ano para a consolidación do negocio, ao custe sinalado na Ordenanza 

reguladora do prezo público polo uso de espazos no Viveiro de Empresas do Concello de 

Outeiro de Rei.

Xustificación: pode ser complexo para unha iniciativa empresarial xerar ingresos netos no 

primeiro ano de vida. Un só ano non parece tempo abonda para un inicio sólido da 

actividade empresarial e incrementar este horizonte puidera ser unha axuda adicional ás 

empresas instaladas no viveiro. C

Concello de Outeiro de Rei

6.- Emenda de modificación.

Proponse modificación do art. 11 da Ordenanza: 

Redacción do proxecto : “O órgano competente para a resolución dos procedementos de 

selección será a Comisión Técnica do Viveiro Empresarial do Concello de Outeiro de Rei, 

previo informe elaborado pola ADL ou persoa /empresa encargada polo propio Concello de 

tal fin e, se procede, do asesoramento empresarial. Dita comisión estará integrada polo 

alcalde do Concello de Outeiro de Rei, o concelleiro competente en materia económica (de 

existir dita delegación), a secretaria, a arquitecta e a ADL municipais. Igualmente, poderá 

participar cando proceda, a persoa ou empresa encargada da realización do estudo de 

viabilidade de proxectos.”

Redacción proposta en enmenda: “ O órgano competente para a resolución dos 

procedementos de selección será a Comisión Técnica do Viveiro Empresarial do Concello de 

Outeiro de Rei, previo informe elaborado pola Asociación de Desenvolvemento Rexional 

(ADR) da Comarca de Lugo. Dita comisión estará integrada pola Alcaldía do Concello de 

Outeiro de Rei, a persoa titular da concellaría competente en materia económica (de existir 

dita delegación), a persoa que exerza as funcións de Secretariado Municipal, e unha persoa 

en representación da ADR comarcal“.

Xustificación: agás erro ou omisión por parte deste Grupo Municipal, o Concello de Outeiro 

de Rei non ten Axencia de Desenvolvemento Local (ADL), polo que carece de xustificación e 

sentido que se exixa informe previo pola súa parte. Tampouco parece ter unha clara 

xustificación que a arquitecta municipal participe nunha Comisión Técnica de natureza 

netamente empresarial.

7.- Emenda de modificación.

Proponse a alteración da documentación necesaria para acceder ao viveiro de empresas, 

engadindo un renglón no inmediato posterior ao art. 12.2.5: Redacción proposta en 

enmenda: 

“Para o caso de proxectos non constituídos, permítese a presentación dunha versión 

simplificada do plan de empresa, así como unha memoria executiva do mesmo, sendo 

posteriormente ampliada a documentación a presentar, unha vez confirmada a adxudicación 

do espazo no Viveiro”.

Xustificación: a exixencia dunha carga documental e de proxectos tan elevada como a 

recollida, pode supor unha barreira difícil de superar para un emprendemento incipiente; 

sobre todo por mor dos custos que implica a propia elaboración dun plan de empresa 

completo. Na nosa proposta, a documentación a presentar pola empresa é a mesma, 

Concello de Outeiro de Rei

propóndose unicamente que se espacie a súa exixencia, permitindo a presentación a un 

maior detalle técnico unha vez se confirme a adxudicación do espazo no viveiro.

8.- Emenda de engádega.

Proponse a inclusión de dous novos punto no artigo 14, na sección da distribución da 

puntuación máxima: 

Redacción proposta en enmenda:

“ A puntuación máxima que pode acadarse neste apartado serán 40 puntos coa seguinte 

distribución: 

• (...) 

• Valoraranse con 5 puntos adicionais os proxectos empresariais promovidos por persoas 

empadroadas no Concello de Outeiro de Rei, ou de empresas coa súa sede social e fiscal no 

territorio do Municipio. 

• Valoraranse con 5 puntos adicionais os proxectos que sexan promovidos por mozas e mozos  

menores de 35 anos, iniciativas de emprendedurismo iniciadas por mulleres ou persoas 

desempregadas de longa duración ou iniciativas empresariais pertencentes á economía 

social.

Xustificación: a proposta achega prioridade aos proxectos locais de emprendedurismo, 

contribuíndo así a unha maior fixación da poboación da propia Localidade, e apoiando as 

iniciativas das veciñas e veciños. Anima tamén, de xeito adicional, á presentación de 

proxectos por parte de colectivos sociais en risco de exclusión.

9.- Emenda de engádega.

Proponse a inclusión dunha mención adicional no artigo 26: 

Redacción proposta en enmenda:

“O Regulamento interno do uso das instalacións comúns do Viveiro de Empresas, que será 

aprobado polo pleno municipal, publicarase, xunto con este Ordenanza e a relativa aos 

prezos públicos, no portal web municipal mencionado no art.10”.

Xustificación: procúrase maior claridade no uso das instalacións e na concorrencia para a 

cesión de espazos, á ver que se facilita a consulta dos documentos relevantes nesta materia.

O concelleiro nacionalista fai un repaso aos antecedentes do expediente e ao Pleno no que se 

aprobou  a  Ordenanza  que  está  agora  en  vigor,  de  forma  inicial,  para  relatar  o  fallo  da 

sentencia xudicial polo recurso interposto polo seu grupo municipal con respecto a ese punto, 

favorable aos intereses do seu grupo.

O Sr. alcalde intervén e contestalle que os Plenos retransmítense en directo. Que a Xunta de 

Concello de Outeiro de Rei

Goberno Local en sesión de 30 de outubro de 2025 aprobou a Ordenanza de precios públicos 

e foi publicada no BOP de 8 de novembro de 2025- Que este Concello de Outeiro de Rei é 

pionero en asentamento de poboación. Di que sí existe ADL. O Sr. Alcalde da lectura aos 

diferentes  tempos  de  intervención  regulados  en  Regulamentos  Orgánicos  Municipais  nos 

diferentes concellos, que se copia:

TEMPOS  DE  INTERVENCIÓN  NAS  DELIBERACIÓNS  POR  PARTE  DOS 

CONCELLEIROS E CONCELLEIRAS NAS SESIÓNS PLENARIAS.

1. A Coruña

Publicación: BOP de A Coruña, 13 de diciembre de 2004 (nº 285) 

Rectificación: BOP 12 de febrero de 2005 

Tiempos:

1ª intervención: 5 min

2ª: 50% (~2,5 min)

 2. Ames

Publicación (modificación): BOP A Coruña nº 111, 12 de junio de 2025 

(Aprobación inicial previa en BOP 4 abril 2025) 

Tiempos:

4 min / 2 min (con ampliaciones en asuntos relevantes)

 3. Muxía

Aprobación inicial: BOP A Coruña nº 121, 27 de junio de 2025 

Aprobación definitiva: BOP A Coruña nº 159, 22 de agosto de 2025 

Tiempos: patrón estándar (~5 min + réplica reducida)

 4. Culleredo

Publicación modificación: BOP A Coruña nº 171, 9 de septiembre de 2025 

(Aprobación inicial en BOP nº 101 de 29 mayo 2025) 

Tiempos: patrón estándar (≈5 min + 2–3 min)

 5. Carballo

Publicación: BOP A Coruña, 12 de septiembre de 2025 

Concello de Outeiro de Rei

Tiempos: siguen modelo común (~5 + 2–3 min)

 6. Padrón

Aprobación inicial ROM: BOP A Coruña, 8 de abril de 2026 

Tiempos: previsiblemente estándar (pendiente de versión definitiva)

7. Ferrol

(ROM  BOP  20 de noviembre de 2023)

Tiempos:

5 min / 2º turno 5 min

 8. Lugo

Publicado en el BOP de Lugo de 8 de maio de 2007

Tiempos:

5 min grupos

10 min compareciente

 9. Vigo

Boletín Oficial da Provincia de Pontevedra o día 10 de maio de 2021:

Tiempos: patrón estándar (~5 + 3 min)

 10. Santiago de Compostela

Publicado en el BOP de A Coruña DE 3 de outubro de 2017

Tiempos: ~5 min + ~3 min

 11. Pontevedra

Publicado en el BOP de Pontevedra de 27 de outubro de 2008 modificado o 8 de setembro de  

2009

Tiempos: ~5 min + ~3 min

12. Cangas:

BOP de Pontevedra ( aprobación en pleno en 2017)

Tiempos: 5min + 5 min réplica

3 min de alusiones

Concello de Outeiro de Rei

Hasta 10 minutos en debates relevantes.

*13. O Saviñao:  *

Regulamento  Orgánico  Municipal  do  Concello  de  o  Saviñao  (Lugo)  (Boletín  Oficial  da  

Provincia de Lugo de 6 de abril de 2026).

Tempo: 6 min, segundo turno: 3 min

14. Viveiro:

 Regulamento Orgánico do Concello de Viveiro (Boletín Oficial da Provincia de Lugo de 2 de  

maio de 2024)

Tempos: 5 min

15. Monforte de Lemos:

Regulamento Orgánico do Concello de Monforte de Lemos (Boletín Oficial da Provincia de  

Lugo de 17 de xaneiro de 2020)

Tempo: 6 minutos, segundo turno: 3 minutos

16. Vilalba

Regulamento Orgánico do Concello de Vilalba (Boletín Oficial da Provincia de Lugo de 15  

de xullo de 2011)

Tempo: 10 minutos

Segundo turno: 3 minutos

17. Pontedeume

Regulamento Orgánico Municipal do Concello de Pontedeume (Boletín Oficial da Provincia  

da Coruña de 28 de xaneiro de 2016)

Tempo: 6 minutos

Segundo turno: 3 minutos

18. Betanzos

Regulamento Orgánico Municipal do Concello de Betanzos (Boletín Oficial da Provincia da  

Coruña de 7 de decembro de 2017)

Tempo de  intervencións:  5  minutos  nunha primeira quenda por  grupo municipal  e  de 3  

minutos na segunda quenda de réplica

Concello de Outeiro de Rei

19. Deputación de Lugo:

Regulamento Orgánico da Deputación de Lugo, publicado no BOP de Lugo o 3 de setembro  

de 2022, que di:

Tempo de intervención: 6 minutos, 2 turno: 3 min

Afirma o Sr. Alcalde que non está dacordo coas enmendas presentadas pola BNG e que vaise 

proceder  a  votar  as  enmendas  primeiro  do  acordo.

Así,  respecto  da  votación  das  enmendas,  resultan  rexeitadas  por  9  votos  en  contra, 

1abstención  do  PSOE  e  3  a  favor  do  BNG.

Respecto da proposta de acordo elevadapola alcaldía ao Pleno, previamente ditaminada pola 

Comisión Informativa, resulta aprobada por 10 votos a favor ( 9 do PP e 1 do PSOE) e 3 en  

contra ( do BNG).

MOCIÓN DO PSOE RELATIVA Á LEI DE ADMINISTRACIÓN LOCAL DE 

GALICIA 2026

Desfavorable
Tipo de votación: Ordinaria

A favor: 4, En contra: 9, Abstencións: 0, Ausentes: 0

Resolución:

MOCIÓN  DO  GRUPO  MUNICIPAL  SOCIALISTA  DE  OUTEIRO  DE  REI  PARA  A 

DEFENSA  DO  MUNICIPALISMO  GALEGO  E  A  REFORMULACIÓN  DO 

ANTEPROXECTO DE LEI DE ADMINISTRACIÓN LOCAL DE GALICIA EXPOSICIÓN 

DE MOTIVOS:

A concelleira socialista Carmen Acacio da lectura á moción do PSOE, que se copia:

“Os concellos son a base do noso autogoberno e a administración máis próxima á cidadanía. 

Son quen dá resposta directa aos problemas do día a día, quen sostén os servizos públicos e 

quen constrúe cohesión social desde o territorio. 

Desde o PSdeG defendemos un municipalismo forte e autónomo, que reforce o papel da 

administración local como ferramenta clave para a igualdade, o equilibrio territorial e o 

progreso. 

Por iso, a Lei de Administración Local debe pasar por máis financiamento, máis participación 

real e máis autonomía. Trátase dunha norma fundamental —a verdadeira Constitución dos 

concellos—, porque define como se organizan, que competencias teñen e con que medios e 

financiamento contan. Galicia precisa, por tanto, unha lei moderna, clara e ambiciosa, que dea 

máis capacidade, máis recursos e máis autonomía aos concellos. Pero o anteproxecto 

Concello de Outeiro de Rei

sometido á exposición pública pola Xunta —nun prazo claramente insuficiente para a súa 

análise e a presentación de propostas— non vai nesa dirección. 

Así o destacan as alegacións presentadas polas Deputacións, concellos e a propia FEGAMP.

Non estamos ante unha lei de municipalismo, senón ante un texto que recentraliza o poder na 

Xunta de Galicia, limita a autonomía local e impón novas obrigas sen garantir os orzamentos 

necesarios. 

En lugar de fortalecer aos concellos, debilítaos e sitúaos nun papel subordinado. O 

anteproxecto amplía de forma significativa as funcións e obrigas de concellos e deputacións, 

pero faino sen garantir tres elementos esenciais: o financiamento suficiente para asumir esas 

competencias, a participación real das entidades locais na elaboración da norma e o respecto á 

súa autonomía organizativa e competencial. 

A isto súmase un proceso de elaboración que deixa moito que desexar. 

Non houbo consulta pública previa, nin participación real das entidades locais, nin 

transparencia suficiente. Faltan memorias económicas e informes clave, o que impide avaliar 

o impacto real da norma e limita o debate democrático. No seu contido, o texto presenta 

carencias importantes: non define un modelo claro de municipalismo, introduce unha 

regulación aínda máis confusa das competencias que a lei actual e non garante os recursos 

suficientes para atender uns servizos de calidade, deixando fóra ámbitos esenciais. 

Ademais, omite a regulación de bens, patrimonio, actividades e servizos locais, a diferenza do 

que fan o resto das comunidades autónomas.Tamén debilita o uso do galego, cuestiona 

elementos propios do noso modelo territorial e impón obrigas pouco realistas para moitas 

entidades locais, especialmente as máis pequenas, chegando mesmo a contemplar fusións 

obrigatorias. 

En definitiva, estamos ante un claro retroceso: Galicia necesita unha lei que fortaleza os seus 

concellos, que respecte a súa autonomía e garanta os medios necesarios para responder á 

cidadanía. 

Unha lei construída desde o diálogo, coa participación das entidades locais e cun compromiso 

claro co municipalismo.

Por todo o exposto, proponse ao Pleno do Concello de Outeiro de Rei a adopción dos 

seguintes ACORDOS:

1. Rexeitar o Anteproxecto de Lei de Administración Local de Galicia, por supoñer unha 

regresión na autonomía municipal e unha recentralización do poder en favor da Xunta. 

2. Instar á Xunta de Galicia a retirar e reformular substancialmente o anteproxecto antes da 

súa tramitación parlamentaria, para adecualo aos principios constitucionais de autonomía C

Concello de Outeiro de Rei

local e suficiencia financeira recollidos nos artigos 137, 140, 141 e 142 da Constitución 

Española e no artigo 9 da Carta Europea de Autonomía Local. 

3. Esixir á Xunta de Galicia que, con carácter previo á redacción dun novo texto, leve a cabo a 

consulta pública previa legalmente obrigatoria e facilite as memorias económicas que 

xustifiquen o custo real das competencias que se pretendan atribuír ás entidades locais, 

garantindo así a participación efectiva de concellos, deputacións e partidos políticos.

4. Reclamar a fixación por lei dunha porcentaxe mínima garantida de participación dos 

concellos galegos nos ingresos da Comunidade Autónoma a través do Fondo de Cooperación 

Local, que non poida ser reducida unilateralmente mediante as leis de orzamentos anuais. 

5. Demandar a creación de fondos específicos, estables e con dotación orzamentaria suficiente 

para compensar aos concellos e deputacións polos gastos derivados de servizos de 

competencia autonómica, como o mantemento de centros de saúde, centros educativos e 

centros de educación especial. 

6. Reivindicar que calquera regulación das fusións municipais respecte a vontade das 

poboacións afectadas, mediante a celebración dun referendo previo, conforme ao artigo 5 da 

Carta Europea de Autonomía Local, e quecalquera fusión de carácter obrigatorio requira lei 

expresa do Parlamento de Galicia. 

7. Instar á Xunta de Galicia a ampliar e flexibilizar os criterios de definición dos municipios 

en situación de reto demográfico, adoptando un modelo máis inclusivo e adaptado á realidade 

galega, e a concretar medidas de apoio con garantías xurídicas e dotación orzamentaria 

suficiente. 

8. Reforzar o compromiso coa lingua galega, garantindo o seu uso normal e promovendo 

políticas activas de normalización desde os concellos. 

9. Dar traslado destes acordos á Xunta de Galicia, ao Parlamento de Galicia, á FEGAMP e ás 

Deputacións Provinciais”.

Xa no turno de intervencións, a concelleira nacionalista Elvira Lombao toma a palabra e le a 

sua  intervención.

Nela fala de que efectivamente a sumisión ás directrices de Madrid supoñen unha limitación 

de autonomía.  TRátase dunha regresión da autonomía local.  Di a concelleira que con este 

anteproxecto,  os  EELL vanse afogar  porque non acompaña orzamento  nin financiamento.

O Sr. Alcalde di que xa existe o Fondo de Cooperación Local aínda que entende que canto 

maior  financiamento,  mellor.

Dille á concelleira nacionalista que teñen que ser as Deputacións quenes axuden ós concellos, 

xa que estes entes teñen esa como case única misión. En todo caso considera o Sr. alcalde que 

Concello de Outeiro de Rei

para  lexislar  hai  que  ter  todos  os  recursos  necesarios.

Sométese a votación a moción resultando rexeitada por 9 votos en contra do PP e 4 a favor ( 3 

do BNG e 1 do PSOE).

ROGOS E PREGUNTAS.

En primeiro lugar dase lectura pola Secretaría do rogo presentado polo PSOE, que se copia:

”ROGO:

Por todo o exposto, RÓGASE ao Goberno Municipal de Outeiro de Rei: 

1. Que acepte e impulse de xeito decidido a proposta trasladada polo Concello de Lugo para 

crear un sistema de transporte mediante bus lanzadeira con transbordo ao bus urbano. 

2. Que abra de inmediato unha mesa de traballo co Concello de Lugo para definir os 

itinerarios, as frecuencias e as condicións técnicas deste servizo. 

3. Que se elabore un estudo técnico e económico, nun prazo máximo de tres meses, que 

analice os fluxos de mobilidade, a estimación real de usuarios e o impacto na redución do 

tráfico.

4. Que se recolla a opinión das asociacións veciñais na definición do servizo, especialmente 

nas urbanizacións con maior demanda. 

5. Que se realicen as xestións necesarias ante a Xunta de Galicia para solicitar a súa 

implicación e o cofinanciamento deste modelo intermunicipal. 

6. Que se informe puntualmente ao Concello de Lugo e a este Pleno da vontade de 

coordinación institucional para facer realidade esta mellora na mobilidade”.

En segundo lugar dase lectura pola Secretaría do rogo presentado polo BNG, que se copia:

Dende o Grupo Municipal do Bloque Nacionalista Galego no concello de Outeiro de Rei 

facemos ante ao Pleno o seguinte rogo: 

- Que o Concello de Outeiro de Rei se sirva a iniciar o diálogo pertinente coa Real Academia  

Galega e a Secretaría Xeral de Política Lingüística da Xunta de Galicia para a posta en 

marcha do mapa sociolingüístico do Concello de Outeiro de Rei, en particular centrado na 

rapazada en idade escolar.

PREGUNTAS

Dase lectura as preguntas presentadas polos dieferentes grupos políticos.

1º.- Pregunta: BNG Sobre os danos provocados pola corta de piñeiros nos petróglifos de 

Parada

EXPOSICIÓN DE MOTIVOS ADEGA – Asociación para a Defensa Ecolóxica de Galicia e a 

Asociación “Mariña Patrimonio” veñen de comunicar á Dirección Xeral de Patrimonio 

Cultural da Xunta de Galicia (pertencente á Consellería de Cultura, Lingua e Xuventude) a 

Concello de Outeiro de Rei

situación de grave risco que afecta a varios bens arqueolóxicos sitos na Parroquia de 

Parada, no noso Concello. Após de traballos de tala de piñeiros, constátanse danos nos 

petróglifos da zona (punto de coordenada X 609154, Y 4768054). Obsérvase que na rocha na 

que se atopan aqueles, foron atopados troncos de piñeiros xa cortados, e evidencias de 

operativa con maquinaria pesada; sen se aplicar ningunha medida de precaución ou 

protección respecto destes bens patrimoniais. Semella que é intención, ademais, efectuar 

unha replantación con eucalipto, o cal afondaría aínda máis nos danos patrimoniais. (Poden 

verse fotografías do sinalado neste enlace dun dos colectivos denunciantes: 

https://mrpatrimonio.blogspot.com/) Alén do xa sinalado, estes colectivos denuncian posíbeis  

afectacións dos seguintes bens: • No punto X 609177, Y 4767991 localízase a primeira das 

Medorras de Parada, cunha masa tumular ben definida e conservada. Na súa contorna existe  

ademais un número significativo de penas con petróglifos tipo coviñas. • No punto X 609623, 

Y 4768360 localízase outra das Medorras de Parada, que conserva os chantos da cámara e 

do corredor, así como a súa masa tumular ben conservada. • No punto X 609281, Y 4768523 

localízase a “Medorra das Latas”, que conserva chantos da cámara. E por iso que dende o 

Grupo Municipal do Bloque Nacionalista Galego no Concello de Outeiro de Rei facemos 

ante ao Pleno as seguintes preguntas: 

• Foi nalgún momento o Concello coñecedor do grave risco que afecta a varios bens 

arqueolóxicos sitos na parroquia de Parada polos traballos de corta de piñeiros, e en 

concreto a aparición de troncos dos piñeiros enriba destes bens? 

• En caso de ter sido coñecedor o Concello de que esta tala se habería de producir, que 

actuacións levou a cabo para garantir a conservación dos bens arqueolóxicos de Parada 

antes e durante a tala? 

• Sendo agora coñecedor dos danos producidos e a agresión que se levou a cabo a estes 

elementos patrimoniais de Outeiro, ten previsto o Concello algunha medida sancionadora 

contra da persoa ou entidade responsábel da corta dos piñeiros; ou algunha medida 

preventiva para evitar danos futuros coma os descritos?

O Sr. Alcalde contéstalle que sí lle consta unha denuncia dunha asociación de ecoloxistas e 

que aínda que considera que non se trata de bens catalogados, vaino mirar ben.

2º.- Pregunta: BNG

- Considera o Señor Alcalde de Outeiro de Rei que as tres persoas que exercen as concellarías 

do Bloque Nacionalista Galego en Outeiro de Rei non son veciñas e/ou non deben ser 

atendidas as súas peticións? 

- Considera o Señor Alcalde que as 791 persoas que o noso Grupo Municipal representa non 

Concello de Outeiro de Rei

son dignas de ser escoitadas, a través da súa representación lexítima, no que respecta á 

protección do patrimonio cultural do noso Concello? 

- Que recursos específicos (partida e cantidades) destinou o Concello de Outeiro de Rei no 

ano 2025 á conservación de patrimonio? 

- Que recursos prevé destinar o Concello de Outeiro de Rei no ano 2026 á conservación, 

protección e posta en valor do patrimonio?

Contesta o Sr. Alcalde que sí os considera veciños pero que as súas peticións son iguais e non 

mais importantes que as dos demais. Dille que se dedica todo o diñeiro necesario e que para 

saber cánto se vai dedicar no 2026 hai que esperar ó orzamento.

3º.- Pregunta: BNG

- Cal é o motivo de que o Concello de Outeiro de Rei volva a non presentar os orzamentos en 

tempo e volva a prorrogar un ano máis os orzamentos do ano previo? - Por que malia que a 

Xunta de Galicia aproba os orzamentos en outubro de 2025; e a Deputación de Lugo fai o 

propio en novembro de 2025, e sendo que son estes dous organismos os maiores contributos 

ao orzamento local, o Concello de Outeiro de Rei non foi quen aínda de confeccionar sequera 

un primeiro borrador de orzamentos? - 

Por que Concellos como Lugo, Rábade, Guitiriz, Begonte, Cospeito, Guntín, Palas de Rei, O 

Corgo, A Pastoriza, Castroverde, Mondoñedo, Monforte, Becerreá... e moitos outros puideron 

aprobar xa os seus orzamentos e o Concello de Outeiro de Rei non foi quen de presentar 

sequera un primeiro borrador?

O Sr. Alcalde contéstalle que se aprobarán e espera que nun prazo razonable

B) ACTIVIDADE DE CONTROL

Non hai asuntos

C) ROGOS E PREGUNTAS

Non hai asuntos

DOCUMENTO ASINADO ELECTRONICAMENTE

